
SUĠĠERIMENTI 

Il-Kumitat għall-Ambjent, is-Saħħa Pubblika u s-Sikurezza tal-Ikel jistieden lill-Kumitat 

għall-Kultura u l-Edukazzjoni, bħala l-kumitat responsabbli, biex jinkorpora s-suġġerimenti li 

ġejjin fil-mozzjoni għal riżoluzzjoni tiegħu: 

- billi l-Artikolu 165 tat-Trattat dwar il-Funzjonament tal-Unjoni Ewropea (TFUE) jafda 

lill-Unjoni Ewropea il-kompitu tal-“iżvilupp tad-dimensjoni Ewropea fl-isport, billi tkun 

promossa l-ġustizzja u t-trasparenza fil-kompetizzjonijiet sportivi u l-koperazzjoni bejn il-

korpi responsabbli mill-isport, u billi tkun protetta l-integrità fiżika u morali tal-isportivi, 

speċjalment ta' dawk l-aktar żgħażagħ fosthom"; 

1. Jenfasizza li l-isport huwa strument ewlieni tas-saħħa pubblika u fattur qawwi għat-

tnaqqis tal-infiq pubbliku fis-settur tas-saħħa; itenni li, fost l-effetti pożittivi ta' attività 

fiżika regolari, hemm il-prevenzjoni ta' bosta problemi tas-saħħa bħall-obeżità, il-mard 

kardjovaskulari, id-dijabete, il-kanċer u l-osteoporożi; jisħaq fuq il-fatt li l-isport u l-

eżerċizzju fiżiku jistgħu jiżvolġu rwol terapewtiku billi jtejbu l-istima li dak li jkun ikollu 

tiegħu innifsu, itejbu l-awtoperċezzjoni fiżika, jiżviluppaw il-ħiliet soċjali u 

jikkontribwixxu għas-saħħa mentali pożittiva u għall-benesseri; jiddeplora l-pressjoni li 

ġieli ssir fuq it-tfal u l-adolexxenti involuti f’attivitajiet sportivi; josserva li, billi l-

popolazzjoni tal-UE qiegħda tixjieħ, l-impatt pożittiv li l-attività fiżika jista' jkollha fuq 

saħħet l-anzjani għandu jingħata attenzjoni speċifika; 

2. Jistieden lill-Istati Membri jagħtu rwol importanti lill-attività fiżika fil-programmi 

edukattivi nazzjonali, u dan sa minn età żgħira, fid-dawl tal-fatt li attwalment tifel jew 

tifla minn kull sebgħa fl-UE għandu/ha problemi ta' piż żejjed jew ta' obeżità; jistieden 

lill-Kunsill iħejji rakkomandazzjoni fis-sens tal-Linji Gwida tal-UE għall-Attività Fiżika 

approvati fl-2008 mill-Ministri tal-UE responsabbli għall-isport; jistieden lill-Istati 

Membri jinkoraġġixxu lill-impriżi ħalli jorganizzaw attivitajiet sportivi għall-impjegati 

tagħhom; 

3. Jenfasizza li x-xogħol volontarju min-naħa tal-organizzazzjonijiet sportivi huwa xogħol ta' 

fejda għall-ġid tas-saħħa pubblika; iqis li l-Unjoni Ewropea għandha tappoġġa dan ix-

xogħol b'mod iktar effikaċi minn dari; 

4. Jistieden lill-Kummissjoni u lill-Istati Membri jirrikonoxxu d-distinzjoni bejn l-isport tad-

dilettanti u dak professjonali u jippromwovu mudell ta’ attività fiżika robust, aktar 

parteċipattiv u mill-għeruq, “sport għal kulħadd”, inklużi l-persuni b’diżabilità, u 

jagħmluh parti ċentrali tal-istrateġiji tagħhom għas-saħħa pubblika; 

5. Jistieden lill-Istati Membri u lill-awtoritajiet lokali ma jserrħux biss fuq il-faċilitajiet 

sportivi privati, approċċ li jista’ jwassal għal nuqqas ta’ ugwaljanza, imma wkoll jagħtu 

aċċess wiesa’ u ugwali għal faċilitajiet sportivi pubbliċi u jiskambjaw prattiki tajba f’dan 

ir-rigward; 

6. Jenfasizza li l-isport u l-organizzazzjonijiet nazzjonali, Ewropej u internazzjonali li 

jmexxuh u jiggvernawh jistgħu jagħtu kontribut ġenwin għall-ilħiq tal-għanijiet strateġiċi 

fit-tul tal-UE stipulati fl-Istrateġija Ewropa 2020, u b’hekk joħolqu prospetti ġodda ta’ 

tkabbir intelliġenti, sostenibbli u inklussiv; 

7. Iqis li l-Unjoni Ewropea għandu jkollha rwol aktar attiv fid-difiża tal-integrità tal-isport, li 

l-organizzazzjonijiet sportivi ma jistgħux jiżgurawha waħedhom, u li l-kooperazzjoni bejn 

l-organizzazzjonijiet sportivi tal-Istati Membri għandha wkoll tiġi promossa bil-għan li 

tiżgura skambju regolari ta' metodi li rnexxew u t-tixrid ta’ informazzjoni dwar ir-riżultati 

milħuqa; 

8. Iqis li r-rwol tal-entitajiet lokali u reġjonali fl-iżvilupp tad-dimensjoni Ewropea tal-isport 

huwa fundamentali minħabba li l-kompiti istituzzjonali tagħhom jinkludu l-għoti ta' 

servizzi lill-pubbliku fil-qasam sportiv u l-allokazzjoni ta' finanzjament għall-attivitajiet 

sportivi u għall-faċilitajiet li jeħtieġu; 

9. Iqis li d-doping iġib miegħu perikli serji għas-saħħa kemm għall-atleti professjonisti kif 

ukoll għal dawk dilettanti; iqis li l-kampanji kontra d-doping attwalment huma mfixkla 

minn nuqqas ta’ koerenza u koordinament fost l-Istati Membri u l-partijiet interessati; 

jappella għal skambju ta' informazzjoni u prattiki tajba bejn l-amministrazzjonijiet 

nazzjonali, l-organizzazzjonijiet kontra d-doping u l-laboratorji; jirrimarka f’dan ir-

rigward li, skont l-Artikolu 165 tat-TFUE, l-Unjoni Ewropea għandha tiżgura l-

protezzjoni tal-integrità fiżika u morali tal-atleti;  

10. Jirrakkomanda l-adeżjoni tal-UE mal-Konvenzjoni tal-Kunsill tal-Ewropa Kontra d-

Doping;  

11. Jitlob lill-Kummissjoni tistudja l-adegwatezza ta’ direttiva dwar l-ikel ta’ enerġija għolja 

għall-isportivi bil-għan li l-konsumaturi jingħataw livell sodisfaċenti ta’ informazzjoni, 

b’referenza partikolari għar-regoli kontra d-doping; jitlob lill-Kummissjoni tħejji strateġija 

ta’ prevenzjoni kontra d-doping immirata lejn l-atleti żgħażagħ; 

12. Iħeġġeġ li jiġu definiti reati kriminali li jinvolvu t-traffikar ta’ sustanzi tad-doping, kif 

ukoll sanzjonijiet għalihom; 

13. Jappella għal kooperazzjoni sistematika fil-livell tal-Unjoni Ewropea għas-salvagwardja 

tal-integrità u tal-ġustizzja fl-isport, b’kunsiderazzjoni xierqa tal-Artikoli 6, 83 u 165 tat-

TFUE, bil-għan li tikkoordina l-ġlieda kontra l-frodi u l-korruzzjoni fl-isport u tiġġieled 

kontra d-doping, bla ħsara għar-regoli u għall-operat tal-World Anti-Doping Agency. 

14. Jistieden lill-Kummissjoni u lill-Istati Membri jappoġġaw b’aktar qawwa r-rwol tal-

professjonisti tas-saħħa fil-promozzjoni tal-parteċipazzjoni fl-isport u jeżaminaw kif il-

fornituri tal-assigurazzjoni tas-saħħa jistgħu joffru inċentivi bħala mezz biex 

jinkoraġġixxu lin-nies jaqbdu attivitajiet sportivi. 

